
,,Ноќта на вештерките” врз основа на вистинска случка 

31ви октомври! Крај на месецот и празникот кој го чекавме толку 

долго! Иако во нашата земја не го славиме, овде во Швајцарија сите го 

одбележуваа. И јас полека станав еуфоричен во врска со него. Со денови 

насекаде се продаваа необични, страшни маски, бонбони посветени на 

празникот, излозите беа декорирани со тикви и со украси кои ја 

симболизираа Ноќта на вештерките.. 

    Дента бевме во школо и со нетрпение чекавме да дојде вечерта. Се 

маскиравме со сестра ми , се нашминкавме со посебно купените шминки за 

празникот. Земавме со нас корпи со специјални бонбони за ноќта на 

Вештерките и излеговме со другите дечиња од улицата да им честитаме на 

соседите.  

   Полека во група одевме од една до друга куќа, звоневме на врата и 

честитавме а за возврат ни даваа бонбони, овошје, пари...Така одејќи 

дојдовме до една чудна, затемнета куќичка ...Останатите се плашеа да 

влезат и да зазвонат но јас решително се движев накај влезната врата и 

стиснав на звончето....Почекав но се чинеше дека никој нема да 

отвори..Полека се свртев и тргнав назад кон останатите, кога зад себе 

почувствував дека вратата се отвора..На прагот видов една старица 

подгрбавена , со малку чуден и необичен изглед...Додека се двоумев дали 

да избегам , исплашен од нејзиниот изглед , го слушнав нејзиниот глас: ,, 

Повели влези детенце... 

  И можеби повеќе од љубопитност или од страв да не ја навредам 

старицата, се свртев и насмеан тргнав накај неа извикувајќи,,Среќна Ноќ на 

вештерките”…Таман кога помислив дека и останатите мои другарчиња се 

тргнати да влезат кај бабичката заедно со мене, тие беа веќе избегани по 

улицата и од нив немаше трага. Во еден момент се исплашив бидејќи 

останав сам со старица пред мене која ме повикува да влезам кај неа 



внатре во трошната стара куќичка. Но, мојот темперамент беше многу 

псилен од стравот и сепак одлучив да влезам. 

Веднаш по влегување внатре ме обзема чувство на блаженост од 

целиот амбиент и добродушноста на бабичката, која не знаеше како да се 

однесува со мене, да ми угоди бидејќи влегов сам а таа плачејќи ми кажа 

дека сите ја одбегнуваат и се плашат од неа бидејќи е подгрбавена, стара и 

нема пријатели.Јас бев единствениот во последните неколку години кој 

дошол кај неа на врата и кој влегол, а судбината на бабичката била многу 

сурова. Ми ја раскажа тажната нејзина животна приказна како била среќно 

мажена со две деца кои со игра на судбина ги изгубила во сообраќајна 

несреќа и таа останала сама, без подршка од никој и оставена на работ на 

времето и годините кои ги поминувала во тага и болка. Ми беше многу жал 

и сакав да и помогнам. Зедов една јаболка, се заблагодарив и заминав со 

солзи во очите. 

Утредента отидов до бабичката и сакав да видам дали е добра, дали 

и треба нешто и останав половина час да и правам друштво.Видов дека е 

среќна и благородна жена.Кога отидов на училиште им раскажав на 

другарите за бабичката, по што сите заедно решивме да одиме и да ја 

посетиме. 

Ден по ден одевме сите, ја посетувавме и бабичката почна да се 

смее да ни прави колачиња, да биде среќна и да се смее на нашите палави 

работи што ги правевме кај неа. На бабичката и се вратија спомените од 

нејзините деца и почна повторно да го живее животот заради нас децата 

кои секојдневно одевме кај неа и не ја остававме сама.  

Ете ноќта на вештерките, за мене беше едно прекрасно искуство! Од 

едно празнување и традиционално маскирање во пресрет на денот на сите 

светци, станав побогат за уште едно прекрасно пријателство! 

